
«Հայաստանի Հանրապետության կառավարության և Կատարի Պետության կառավարության միջև զբոսաշրջության և գործարար միջոցառումների բնագավառներում համագործակցության մասին» փոխըմբռնման հուշագրի ստորագրման առաջարկությանը հավանություն տալու մասին
ՀՀ կառավարության որոշման նախագծի 

	1. ՀՀ ԱՐԴԱՐԱԴԱՏՈՒԹՅԱՆ
           ՆԱԽԱՐԱՐՈՒԹՅՈՒՆ
	03.06.2022թ.


	
	№ 01/14.2/24492-2022


	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքերով:

	Ընդունվել է

	2. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	03.06.2022թ.

	
	№ 1111/24481-22

	Կատարը Ծոցի տարածաշրջանի ազդեցիկ, բնական ռեսուրսների հարուստ պաշարներ ունեցող պետություն է, որի հետ առևտրային և ներդրումային ոլորտներում արդյունավետ համագործակցությունը կարող է դրական ազդեցություն ունենալ ՀՀ տնտեսության համար: Կատարի հետ ընդգրկուն օրակարգ և փոխշահավետ համագործակցություն ստեղծելու և կանոնակարգելու համար առաջացել է երկկողմ իրավապայմանագրային դաշտը ընդլայնելու անհրաժեշտություն, հատկապես՝ տնտեսության տարբեր բնագավառներում: 
«Հայաստանի Հանրապետության կառավարության և Կատարի Պետության կառավարության միջև զբոսաշրջության և գործարար միջոցառումների բնագավառներում համագործակցության մասին» փոխըմբռնման հուշագրի կնքումը կարևորվում է այն հանգամանքով, որ այն համակարգում է Հայաստանի համար հետաքրքրություն ներկայացնող համագործակցության երկու ոլորտ, որոնք ընդգծված են ՀՀ կառավարության 2021-2026թթ. ծրագրում։ Այն է՝ զբոսաշրջություն և գործարար ու ներդրումային միջավայրի բարելավում:
Հուշագիրը կոչված է խթանելու զբոսաշրջային կազմակերպությունների միջև համագործակցությունը, ինչպես նաև՝ երկու երկրներում միմյանց զբոսաշրջային ընկերությունների գրասենյակների բացումը և այդպիսով դյուրացնելու զբոսաշրջիկների համար ճամփորդության պայմանները: Առավել՝ Հուշագրի կնքման շնորհիվ տեղի կունենա Կատարի հետ զբոսաշրջության ոլորտում կազմակերպչական փորձի փոխանակում: Արդյունքում ակնկալվում է երկու երկրների միջև ուղևորահոսքերի նկատելի աճ:  
Փաստաթղթով կանոնակարգվում է երկու երկրների գործարար բնույթի միջոցառումների կազմակերպումը, ինչպես նաև՝ միջազգային ասպարեզում երկկողմ համագործակցությունը, այդ թվում՝ հանդիպումների, համաժողովների և ցուցահանդեսների միջոցով: Ակնկալվում է նաև, որ Հուշագրի կնքումը կապահովի գործարար շրջանակների միջև առողջ գործընկերային մթնոլորտի ձևավորումը՝ ի նպաստ Կատարի հետ տնտեսական ակտիվության խթանման:      
Ելնելով վերոնշյալից և ղեկավարվելով «Միջազգային պայմանագրերի մասին» ՀՀ օրենքի 4-րդ հոդվածով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության կառավարության և Կատարի Պետության կառավարության միջև զբոսաշրջության և գործարար միջոցառումների բնագավառներում համագործակցության մասին» փոխըմբռնման հուշագրի կնքումը:

Միաժամանակ առաջարկում ենք Նախագծի նախաբանում որպես Հայաստանի Հանրապետության կառավարության իրավասու մարմին նշել Հայաստանի Հանրապետության զբոսաշրջության կոմիտեն:

	Ընդունվել է

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	07.06.2022թ.

	
	01/5-2/10382-2022

	Հայաստանի Հանրապետության կառավա-րության և Կատարի Պետության կառավարության միջև զբոսաշրջության և գործարար միջոցառումների բնագավառներում համագործակցության մասին» փոխըմբռնման հուշագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
Միաժամանակ հայտնում ենք, որ Նախագծի վերաբերյալ մեր իրավասությունների շրջանակում առարկություններ չունենք:

	

	4. ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	03․06․2022թ․

	5. 
	№ ԳՍ//14248-2022

	Հայտնում ենք, որ «Հայաստանի Հանրապետության կառավարության և Կատարի Պետության կառավարության միջև զբոսաշրջության և գործարար միջոցառումների բնագավառներում համագործակցության մասին» փոխըմբռնման հուշագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
Միաժամանակ հայտնում ենք, որ վերը նշված նախագծի վերաբերյալ առաջարկություններ չկան։ 

	Ընդունվել է




